
 كاتێك كە ئێمە باس لە دامەرزاندن و بنيادنانی دەوڵەت 
دەكەین، دەبێت كۆمەڵێك پرەنسیپ و بنەما بە وردی شی 
سەركەوتنی  لە  راستەوخۆیان  كاریگەریی  كە  بكەینەوە 
كە  گرنگانەی  فاكتەرە  لەو  یەكێك  دەبێت.  دەوڵەتدا 
سەركەوتنمان پێدەبەخشێت لە كاتی راگەیاندنی دەوڵەتی 
كاتێكدا  لە  ئەویش  یەكڕیزیمانە،  تەنیا  كوردستانيدا، 
كاڵبوونەوەو  بەرەو  ناوەڕاست  رۆژهەڵاتی  پێكهاتەی  كە 
و  ناوخۆیی  جەنگی  كە  بەتایبەتی  دەچێت،  پووكانەوە 
قەیرانە سیاسییەكان وڵاتانی ناوچەكەی بە تەواوی شپرزە 
كردووە، بەتایبەتی ئەو دەوڵەتە شكستخواردووانەی وەكو 
عێراق و سووریا و یەمەن و لیبیا و میسر كە بەرهەمی 
ئێستا كاتی  بڵێین:  دەتوانین  واتا  بوون.   پیكۆ  سایكس 
ئەوە هاتووە واشنتۆن و سەرجەم وڵاتانی ئەوروپا دووبارە 
سەرنجێكی ورد لە داهاتووی كوردەكانی عێراق بدەن و بیر 

لە داهاتوویان بكەنەوە. 
لەو كاتەوەی زلهێزەكانی دنیا موڵكەكانی ئیمپراتۆریەتی 
سەدەیەكە  نزیكەی  ئەوە  كرد،  دابەش  عوسمانییان 
كوردستانيیەكان خەون بە سەربەخۆییەوە دەبینن، ئێستاش 
وڵاتە یەكگرتووەكانی ئەمریكاو وڵاتانی ئەوروپی هەست 
بەو هەڵەیە دەكەن كە بە شێوەیەكی ناڕەوا كوردیان دابەش 
كردو كۆمەڵێك دەوڵەتیان دروست كرد كە هەمووی بەرەو 
داڕمان دەچن، لەلایەكی دیكەوە لەدوای ساڵی 1991، 
عێراق  باكووری  لە  دژەفڕینی  ناوچەی  ئەمریكا  كاتێك 
كوردەكانی  كرد،  دروست  پەلامارێك  هەر  لە  رێگری  بۆ 
رێگەی  لە  سەربەخۆیان  هەرێمێكی  عێراق  بندەستی 
خۆیان  بۆ  بێگەردەوە  و  پاك  و  سەربەخۆ  هەڵبژاردنێكی 
كاتەوە  لەو  جیهان  هەموو  كە  وایكرد  ئەمەش  نا،  بنیاد 

بكات،  كوردستان  هەرێمی  حكومەتی  لەگەڵ  مامەڵە 
و  ئارامترین  كوردستان   2003 ساڵی  پێش  تەنانەت 
سەقامگیرترین ناوچەی عێراق بوو كە هەزاران كەسانی 
حەشار  تێدا  خۆیان  كاتە  ئەو  ئۆپۆزیسیۆنی  بە  سەر 
دابوو، لەگەڵ پرۆسەی رزگاركردنی عێراقیش كوردستان 
بنەوانی  لانكەو  بووە  چونكە  بوو،  گرنگتر  پێگەیەكەی 
و  تائیفی  جەنگی  هۆی  بە  كە  ئاوارە  خێزانی  هەزاران 
دواتریش جەنگی داعشەوە روویان لە هەرێمی كوردستان 
كاتەوە  لەو  كە  نەچێت  لەیاد  ئەوەشمان  هەروەها  كردبوو. 
بۆ  گرنگ  شوێنێكی  بووەتە  كوردستان  ئێستاش  هەتا 
وڵاتانی  گشت  ئەمنییەكانی  بەرژەوەندییە  پاراستنی 
دەگوترێت،  وەك  چونكە  ناوچەكەدا،  لە  هاوپەیمانان 
لە  پڕ  دەریایەكی  لە  ئارامە  دوورگەیەكی  كوردستان 
هاوپەیمانانی  كە  وایكردووە  ئەمەش  ئاژاوە،  و  جەنگ 
وەك  زلێهزەكانی  وڵاتە  هەموویانەوە  لەسەر  نێودەوڵەتی 
ئەمریكا و بەریتانیاو فەرەنساو ئیتالیا و وڵاتانی كەنەداو 
لە  گرنگییەوە  بە  و  بكەن  لەگەڵ  مامەڵەی  وردی  بە 
پێگەكەی بڕوانن، بەتایبەتی لە ئێستادا كە رەوشی عێراق 
بەرەو ئالۆزبوونی زیاتر دەڕوات و، وەك هەستی پێدەكرێت 
سەرانی بەغدا بەرەو ئاڕاستەی دابەشبوونی زیاتر هەنگاو 
لە  ناكۆكی  دروستبوونی  لەدوای  بەتایبەتی  دەنێن، 
نێوان هەردوو مەرجەعییەتی )نەجەف و قوم(، پێدەچێت 
زۆرتربوون  بەرەو  شیعەكانیش  هێزە  نێوان  ناكۆكییەكانی 
بڕوات. لەلایەكی دیكەوە سەرهەڵدانی هەرێمی سوننەش 
یەكێكە لەو ئەجندایانەی كە زۆر وڵاتی وەك سعودیە و 
ئیمارات و كوێت و بەحرەین كاری لەسەر دەكەن، ئەمەش 
راگەیاندنی  بۆ  و  كوردستان  بۆ  باشتری  دەرفەتێكی 

دامەزراندنی دەوڵەتی سەربەخۆی 
كوردستان هاوكێشەیەكی نوێ 

بەرهەم دەهێنێت

راستییەك هەیەو دەبێت هەموو 
جیهان بیزانن، ئەویش ئەوەیە 
كە ئێستا كوردستان تاكە شوێنە 
لە عێراق كە كاروبارەكانی 
بەدروستی تێدا بەڕێوە دەچێت 
و دوور لە مەزهەبگەرایی ژیانی 
تێدا دەكرێت

كە  دیكە  خاڵێكی  رەخساندووە.  عێراق  لە  جیابوونەوە 
دەزانن  نێودەوڵەتی  هاوپەیمانیی  كە  ئەوەیە  گرنگە  زۆر 
حكومەتی بەغدا، حكومەتێكی هەڵوەشاوەیە، وەك بینیمان 
كاتێك لە مانگی ٦ی ساڵی ٢٠١٤دا، داعش دەستی بە 
داگیركردنی باكوور و بەشێكی زۆری رۆژئاوای عێراق 
شێوەیەكی  بە  ماوەدا  لەكەمترین  عێراق  سوپای  كردو 
چۆڵ  عێراقی  خاكی  زۆرترین  هەڵوەشاوەو  بەرفراوان 
شێوەیەكی  بە  كوردستان  پێشمەرگەی  هێزی  بەڵام  كرد، 
ببێتەوەو  داعش  رووبەڕووی  توانی  سەركەوتووانە  زۆر 
كەركووك و ناوچە كوردستانییەكانی دەرەوەی دەسەڵاتی 
كات،  تێپەڕبوونی  بە  پاراست.  داعش  دەستی  لە  خۆی 
پێشمەرگە سەلماندی كە تاكە هێزێكی كاریگەرە دەتوانێت 
پێشمەرگەش  هاوكاریكردنی  ببێتەوەو  داعش  رووبەڕووی 
هێرشی  رووی  لە  تەنیا  هاوپەیمانانەوە  سوپای  لەلایەن 
زۆر  سەلماندی  پێشمەرگە  هێزی  واتا  بوو،  ئاسمانییەوە 
كەمترین  لە  كە  بەهێزترە  سووریا  و  عێراق  لەسوپای 
ماوەدا هەرەسیان هێنا.. لە رووی دەوڵەتیدارییەوە سەرجەم 
راپۆرتە نێودەوڵەتییەكان جەخت لەوە دەكەنەوە كە هەرێمی 
كوردستان نموونەیەكی جوانی دەوڵەتداری خۆبەڕێوەبردنە، 
دەوڵەتێكی  تەنیا  دەبينن،  عێراق  كە  كاتێك  لەبەرامبەردا 
شكستخواردووی سەرنەكەوتووە، هەروەها لە رووی هەموو 
لە رووی  بەتایبەتی  جۆرە سیستەمەكانی دەوڵەتداری و 
بێجگە  ئەمە  هێناوە،  هەرەسی  ئابوورییەوە  و  سەربازی 
پێویست  خزمەتگوزارییەكی  جۆرە  هيچ  نەبوونی  لە 
لەشارەكانی عێراقدا كە شاری بەغدا یەكێكە لەشارە پڕ 

مەترسییەكانى جیهان. 
هەرێمی  لە  باس  ئابووری  و  سیاسی  كاتێك چاودێرانی 

كوردستان دەكەن، وەك دەوڵەتێكی سەركەوتوو دەیشوبهێنن، 
چونكە تێگەیشتوون كە كوردستان تاكە دەریچەی ئارامە 
لەناوچەكەدا، هەر بۆیە بەشێكی زۆری دەوڵەتانی هەرێمی 
لەگەڵ هەرێمی كوردستان پێ  و جیهان مامەڵەكردنیان 
باشترە لەعێراق. واتا ئێستا باشترین كاتە بۆ راگەیاندنی 
و  ئامادەن  فاكتەرەكان  سەرجەم  و  كوردستان  دەوڵەتی 
ناشكرێت ئێمە چاوەڕوانی هەموو جیهان بكەین، هەتا ئەوان 
نموونە  بنێین. دەكرێ   ئێمە هەنگاو  رازی بن، ئەوكات 
لەوە وەربگرین، كاتێك ویلایەتە یەكگرتووەكانی ئەمریكا، 
لایەنێكی  راگەیاند،  سەربەخۆیی  ١٧٧٦دا  لەساڵی 
سەركەوتووی ئابووری نەبوو، لە لایەن دراوسێكانیەوە وەك 
بوون،  ناڕوون  سنوورەكانیشی  و  نەدەكران  قبووڵ  دەوڵەت 
بەلام بەهۆی تێپەرینی كات و سوودوەرگرتن لە ئەزموونی 
وڵاتانی دیكە، ئەمڕۆ بەهێزترین دەوڵەتی جیهانە، بۆیە 
ناكرێت ئێمە چاوەڕوانی ئەم و ئەو بكەین، بەڵكوو دەبێت 

هەر زوو دەوڵەتی خۆمان رابگەیەنین.
ئەویش  بیزانن،  جیهان  هەموو  دەبێت  هەیەو  راستییەك   
كە  عێراق  لە  شوێنە  تاكە  كوردستان  ئێستا  كە  ئەوەیە 
لە  دوور  و  دەچێت  بەڕێوە  تێدا  بەدروستی  كاروبارەكانی 
مەزهەبگەرایی ژیانی تێدا دەكرێت. كوردستان شوێنێكە 
پێكەوە  تێیدا  كەمایەتییەكانی  و  ئایین  و  رەنگ  هەموو 
دەژین، پێكەوە چارەنووسیان دیاری دەكەن، بۆیە بەخاوەن 
لە  رزگاربوون  بۆ  هەنگاوە  باشترین  كورد،  دەوڵەتبوونی 
عێراقێكی شكستخواردوو، هەروەها لەو باوەڕەشدام لە دوای 
راگەیاندنی ئەنجامی ریفراندۆم راستەوخۆ هەنگاوەكانمان 
بەرەو سەركەوتن دەڕوات و زۆربەی وڵاتانی جیهان بە بێ 

شك، ددان بە دەوەڵەتی كوردستاندا دەنێن.

 د. مەیادە محەمەد نەجاڕ

بۆ گوڵانی نووسیوە

 سەرۆكی رێكخراوی ئاریانا بۆ پێگەیاندنی ئافرەتان

كوردستان دوورگەیەكی ئارامە 
لە دەریایەكی پڕ لە جەنگ 
و ئاژاوە، ئەمەش وایكردووە 

كە هاوپەیمانانی نێودەوڵەتی 
لەسەر هەموویانەوە وڵاتە 

زلێهزەكانی وەك ئەمریكا و 
بەریتانیاو فەرەنساو ئیتالیا 
و وڵاتانی كەنەداو بە وردی 
مامەڵەی لەگەڵ بكەن و بە 

گرنگییەوە لە پێگەكەی بڕوانن

ئافرەتان لە دەوڵەتی 
سەربەخۆدا زیاتر هەست بە 
سەربەخۆیی ئابووریی دەكەن

 ســـەراب دلاوەر كاكـــە زیـــاد، چالاكـــی مەدەنییـــەو 
پێوەندیـــی  لـــە  ماجیســـتەرە  بڕوانامـــەی  خـــاوەن 
هێمـــا  وتەكانیـــدا  دەســـتپێكی  لـــە  و  نێودەوڵەتـــی 
بـــۆ ئـــەوە دەكات كـــە »یەكێـــك لـــە بنەمـــا  هـــەرە 
ســـەركییەكان بـــۆ دروســـتبوونی دەوڵەتێكـــی بەهێـــز، 
بوونـــی پێگەیەكـــی ئابووریـــی بەهێـــزە، بەبـــێ بەشـــداری 
ئافرەتیـــش لـــەم بـــوارەدا، ئـــەوا ئـــەم پێگەیـــە زۆر ناتـــەواو 
دەبێـــت، بەتایبەتـــی كاتێـــك كـــە دەوڵـــەت دەســـتدەكات 
بەهێـــز  كاركردنـــی  بازاڕێكـــی   بونیادنانـــی   بـــە 
لـــە كەرتـــی تایبـــەت، ئافرەتـــان  دەتوانـــن رۆڵێكـــی 
بەرچـــاو و كارایـــان لـــەم بـــوارەدا هەبێـــت، ئەمـــەش 
ئافـــرەت و  ئابووریـــی  هـــۆی ســـەربەخۆیی  دەبێتـــە 
بەوجـــۆرە دەبـــن بـــە خـــاوەن كار و تەنیـــا وەك كرێـــكار و 

فەرمانبـــەر نامێننـــەوە، ئەمانـــەش هەمـــووی لـــە 
چوارچێـــوەی دەوڵەتـــدا دەتوانرێـــت بـــەدی 

بهێنرێـــت، لەبـــەر ئـــەوەی كاتێـــك دەوڵـــەت 
كشـــتوكاڵ  بـــواری  لـــە  بووژانـــەوە 
ئامانجـــی  دەبێتـــە  پیشەســـازی  و 
یـــان  دادەنێـــت،  بـــۆ  پلانـــی  و 
كاڵای  بەرهەمهێنانـــی  هانـــی 
رێـــگای  لـــە  دەدات  خۆماڵـــی 
كردنـــەوەی چەنـــد كارگەیـــەك 

ــەك  ــوەری رەچەڵـ ــەربەخۆیی پێـ ــدا سـ ــی جیهانـ ــەر وڵاتێكـ ــە هـ ــەر لـ ئەگـ
و رەگـــەز و ئاییـــن و ئایینـــزای هەبێـــت، ئـــەوا لـــە كوردســـتان و لـــە لای 
ــتەوایی و  ــان و ئاشـ ــا پێكەوەژیـ ــوەر تەنیـ ــەدا، پێـ ــەم وڵاتـ ــتمانییانی ئـ هاونیشـ
بەرخـــۆدان و لێبووردەییـــە، لەگـــەڵ ئەوەشـــدا ئافرەتانـــی كوردســـتان جەخـــت لـــەوە دەكەنـــەوە 
كـــە دوای رزگاری لـــە بندەســـتی و كۆیلەیەتـــی و پـــاش نەهێشـــتنی روانگـــەی بـــە پلـــەدوو ســـەیركردنی 
خۆیـــان و نەتەوەكەیـــان، لـــە دەوڵەتـــی ســـەربەخۆدا دەكارن پتـــر مافـــە زەوتكراوەكانیـــان وەربگرنـــەوە و 
ـــەوە  ـــەو بارەی ـــەر ل ـــتەبەر و مســـۆگەر بكـــەن.  ه ـــەوە دەس ـــە رووی ئابووریی ـــان ل ـــەربەخۆیی خۆی ـــەت س تەنان

بەشـــداربووانی ئـــەم راپۆرتـــە راوبۆچوونـــی خۆیـــان بـــۆ گۆڤـــاری گـــوڵان دەخەنـــەڕوو. 

گوڵان: كۆمەڵایەتی

له‌گه‌ڵ سه‌ربه‌خۆبوون هه‌موو 
رێكار و یاسا و رێكخستنی 

بنه‌ما ئابوورییه‌كان ده‌گۆڕدرێت، 
ئه‌وكات یه‌كه‌م هه‌نگاو 

پاڵپشتیی ئافره‌تان ده‌بێت 
بۆ چوونه‌ نێو كاری كه‌رتی 

تایبه‌ت، یان پرۆژه‌ی تایبه‌ت، 
یاخود بازرگانی، به‌ڵام ئه‌مانه‌ 
هه‌موو نه‌ك به‌ حكومه‌ت و نه‌ك 
به‌ ئافره‌ت، به‌ڵكو به‌ هه‌مووان 

ده‌كرێت. 

لای من مرۆڤ هەموو یەکسانن و 
ئەگەر لە سەرەتای دروستبوونی 

دەوڵەتەوە جیاوازیی رەگەزی 
و رەچەڵەكی  دروست بکەین، 

کەواتە ئەهلی خورافەین و 
بڕوامان بە عیلمانییەت و 
یەكسانی نییە، بەڵام بە 

خۆشییەوە كوردستان ژینگەیەكی 
لەبارە بۆ رێزگرتن لە 

بەهاكانی مرۆڤایەتی

لـــە بـــواری خواردەمەنـــی و كاری دەســـت و چنیـــن 
و...هتـــد، هەروەهـــا كاتێـــك پـــان دادەڕێژێـــت بـــۆ 
ئاوەدانكردنـــەوەی گونـــدەكان، ئافـــرەت دەتوانـــێ لـــە 
ــت،  ــەری هەبێـ ــی كاریگـ ــەدا رۆڵـ ــەو بوارانـ ــوو ئـ هەمـ
هـــەر لـــە بـــواری چانـــدن و دروێنەكـــردن تـــا بەخێوكردنـــی 
ــە  ــۆ نموونـ ــەر بـ ــاواز، هـ ــی جیـ ــاژەڵ و بەرهەمهێنانـ ئـ
ــال و  ــی كۆتـ ــۆگا و مۆڵەكانـ ــەی كـ ــە زۆربـ ــتا لـ ئێسـ
ـــارە، بگـــرە كاری  ـــەك هـــەر كڕی ـــرەت ن ـــەرگ، ئاف جلوب
فرۆشـــیاری و خاوەنداریەتـــی لـــە ناوەنـــدی فرۆشـــیاری 
ــاوەن  دەكات، واتـــە ئافـــرەت توانیویەتـــی ببێـــت بـــە خـ
هەروەهـــا  نەبێـــت.  بەكاربەرێـــك  وەك  تەنیـــا  كارو 
بوونـــی رێكخـــراوە ناحكوومییەكانـــی ئافرەتـــان رۆڵـــی 
بەرچاویـــان هەیـــە بـــۆ گۆڕیـــن و دەركردنـــی 
یاســـاكانی پەیوەندیـــدار بـــە رێكخســـتنی 
كۆمپانیـــاكان  و  تایبـــەت  كەرتـــی 
دەرفەتـــی  كـــە  شـــێوەیەك  بـــە 
بـــدات  ئافـــرەت  بـــە  زیاتـــر 
لـــە  بەشـــداریكردنیان  بـــۆ 
و  ئابـــووری  پەرەپێدانـــی 
نەهێشـــتنی بەربەستەكان، 
هەروەهـــا پێدانـــی قـــەرزی 
مامناوەنـــد  و  بچـــووك 

یەكێك لە بنەما  هەرە 
سەركییەكان بۆ دروستبوونی 
دەوڵەتێكی بەهێز، بوونی 

پێگەیەكی ئابووریی بەهێزە، 
بەبێ بەشداری ئافرەتیش لەم 
بوارەدا، ئەوا ئەم پێگەیە زۆر 

ناتەواو دەبێت

تا ئێستاش به‌ربه‌ستی زۆر 
له‌به‌رده‌م ئابووریی كوردستان 

به‌ بیانووی حوكمڕانیی 
به‌غداوه‌ هه‌یه‌، به‌ڵام له‌گه‌ڵ 

سه‌ربه‌خۆبوون متمانەی زیاتر بۆ 
رۆڵی ئابووریمان ده‌گه‌ڕێته‌وه‌، 

له‌ رووی بانكی و مافی 
وڵاتداری و دراو و مامه‌ڵەكردنی 

نێودەوڵەتییەوە گۆڕانكاریی 
بنه‌ڕه‌تی دروست ده‌بێت

پێدانی قەرزی بچووك و 
مامناوەند بەبێ سوود لە هەندێ 

بواری كاری دیاریكراودا، 
رێگەخۆشكەر بووە لەبەردەم 
ئافرەتان تاوەكو لە رووی 

ئابوورییەوە زیاتر سەربەخۆ بن

ـــواری كاری دیاریكـــراودا،  ـــدێ ب ـــە هەن ـــێ ســـوود ل بەب
ــە  ــو لـ ــان تاوەكـ ــەردەم ئافرەتـ ــووە لەبـ ــكەر بـ رێگەخۆشـ
ئەوانـــە  بـــن،  ســـەربەخۆ  زیاتـــر  ئابوورییـــەوە  رووی 
هەمـــوو رێگایەكـــن بـــۆ ئـــەوەی ئافـــرەت لـــە كەرتـــی 
تایبـــەت لەچوارچێوەیەكـــی ســـنووردار  گشـــتی و  
بـــەرەو دنیایەكـــی فراوانتـــری كاركـــردن دەربچـــن.«
شـــیلان بیبانی شـــرۆڤه‌كاری ئابوورییە و بڕوانامەی 
ماســـته‌ری لـــه‌ كارگێڕیـــی كار هەیـــە و لـــە دەســـتپێكی 
ـــە  ـــەوە دەكات ك ـــۆ ئ ـــا ب ـــدا هێم ـــی بۆچوونەكانی دەربڕین
»كوردســـتان پـــاش ســـه‌ربه‌خۆبوون و بوونـــی بـــە خـــاوەن 
ده‌وڵـــه‌ت، ده‌بێتـــه‌ خـــاوه‌ن ئابوورییه‌كـــی ســـه‌ربه‌خۆ و 
بێگومـــان ئـــه‌و كات دەتوانـــێ خـــاوەن ئابوورییه‌كـــی 
به‌ســـه‌ر  قه‌یرانـــه‌ی  ئـــه‌و  چونكـــه‌  بێـــت،  به‌هیزتـــر 
وڵاتـــدا هاتـــووە، زیاتـــر لەبـــەر ئەوەیـــە كـــە كوردســـتان 
ــتخواردوو  ــی شكسـ ــە عێراقێكـ ــەر بـ ــان سـ ــماوە، یـ پاشـ
بـــووە، بۆیـــە لایه‌نـــی ئابووریمـــان زۆر ناله‌بـــار كـــراوە، 
ـــی  ـــه‌ت و حوكمڕانی ـــی سیاس ـــی به‌هێزبوون ـــه‌ڵام له‌كات ب
ده‌گـــۆڕدرێ  ئابووریـــش  بـــاری  ئـــه‌وا  ســـەربەخۆدا، 
ئـــه‌م  به‌ڕێوه‌بردنـــی  رۆڵـــی  زیاتـــر  ئافره‌تانیـــش  و 
ئابورییـــه‌ نوییـــه‌ ده‌كه‌وێتـــه‌ ســـه‌ر شـــانیان، بەتایبەتـــی 
پێویســـتیی  ئـــه‌وا  دەبێـــت،  كاتێـــك وڵات ســـه‌ربه‌خۆ 
زیاتـــری بـــه‌ ده‌ســـتی كار و بیرۆكـــه‌ی كاری زیاتـــر 
كوردســـتان  ئابووریـــی  كات  ئـــه‌و  ده‌بێـــت،  نوێتـــر  و 
و  نێوده‌وڵه‌تـــی  جموجووڵـــی  لـــه‌  به‌شـــێك  ده‌بێتـــه‌ 
بـــۆ  ئـــەوەش وادەكات خـــۆی  بازرگانـــی جیهانـــی، 
ــه‌  ــاو( ده‌كه‌ونـ ــان پیـ ــره‌ت یـ ــك )ئافـ ــه‌ر تاكێـ ــۆی هـ خـ
ـــتاش  ـــا ئێس ـــه‌كان، ت ـــی و نێوخویی ـــدی كاره‌ جیهان نێوه‌ن
كوردســـتان  ئابووریـــی  له‌بـــه‌رده‌م  زۆر  به‌ربه‌ســـتی 
بـــه‌ بیانـــووی حوكمڕانیـــی به‌غـــداوه‌ هه‌یـــه‌، بـــه‌ڵام 
ــی  ــۆ رۆڵـ ــر بـ ــەی زیاتـ ــه‌ربه‌خۆبوون متمانـ ــه‌ڵ سـ له‌گـ
ـــی  ـــه‌ رووی بانكـــی و ماف ـــه‌وه‌، ل ـــان ده‌گه‌ڕێت ئابووریم
نێودەوڵەتییـــەوە  دراو و مامه‌ڵەكردنـــی  وڵاتـــداری و 
ـــش  ـــت، ئافره‌تانی ـــت ده‌بێ ـــی دروس ـــی بنه‌ڕه‌ت گۆڕانكاری
بـــۆ هەڵگرتنـــی یه‌كـــه‌م هه‌نگاویـــان پێویســـتیان بـــه‌ 
ده‌رفه‌تـــی لەبـــارە بـــۆ كاركـــردن لـــه‌ ســـەر بنه‌ماكانـــی 
به‌ڕێوه‌بردنـــی  و  هـــاوكاری  و  توانـــا  و  ســـه‌رمایه‌ 
پێكردنـــه‌،  ئامـــاژه‌  جێگـــه‌ی  ئـــه‌وه‌ی  سیاســـەت.. 
ئەوەیـــە كـــە هه‌مـــوو ئـــه‌م پێویســـتییانه‌ له‌ژێـــر ركێفـــی 

دێتـــه‌دی.« ســـه‌ربه‌خۆیی 
ئـــەو هاووڵاتییـــە ئامـــاژەی بـــەوەش كـــرد كـــە »لـــە 
كۆبوونـــه‌وه‌ی ئه‌مســـاڵی )جـــی بیســـت( ســـندوقێك 
ـــه‌  ـــان ب ـــە ئافره‌ت ـــه‌رز ب ـــی ق ـــاوكاری و پێدان ـــۆ ه ـــرا ب دان
بـــڕی چه‌نده‌هـــا ملیـــۆن دۆلار، ئامانـــج لـــەوەش ته‌نیـــا  
نـــاو گۆڕه‌پانـــی كار،  بـــۆ  بـــووە  هێنانـــی ئافره‌تـــان 
ئه‌مـــه‌ش لـــە بـــواری  به‌رزكردنـــه‌وه‌ی ئاســـتی ئابووریـــی 
گوتیشـــی:  بـــووە.«  ئەرێنـــی  كاریگەریـــی  جیهـــان 

یـــان  به‌رزكردنـــه‌وه‌،  لـــه‌  هه‌یـــه‌  ده‌ســـتی  »ئافـــره‌ت 
ـــەوە  ـــەڵام بەداخ ـــك، ب ـــه‌ر وڵاتێ ـــی ه ـــی ئابووری رووخاندن
ــان  ــی كاری ئافره‌تـ ــر هه‌لـ ــتان زیاتـ ــە كوردسـ ــتا لـ ئێسـ
واتـــە  یه‌كـــه‌م،  پلـــه‌ی  بـــه‌  دامه‌زرانـــده‌  قاڵبـــی  لـــه‌ 
متمانـــەی ئافـــرەت بـــۆ بەشـــداریی ئابـــووری و بـــوون 
ـــه‌و  ـــووە ل ـــك ب ـــه‌ش یه‌كێ ـــووە، ئه‌م ـــەم ب ـــاوەن كار ك ـــە خ ب
هه‌لـــه‌ ئابوورییانـــه‌ی كـــه‌ لـــه‌ به‌غـــداوه‌ بـــۆ كوردســـتان 
پشتاوپشـــت ماوه‌تـــه‌وه.« جەختـــی لـــەوەش كـــردەوە كـــە 
یاســـا  و  رێـــكار  هه‌مـــوو  ســـه‌ربه‌خۆبوون  »له‌گـــه‌ڵ 
ده‌گۆڕدرێـــت،  ئابوورییـــه‌كان  بنه‌مـــا  رێكخســـتنی  و 
ئـــه‌وكات یه‌كـــه‌م هه‌نـــگاو پاڵپشـــتیی ئافره‌تـــان ده‌بێـــت 
بـــۆ چوونـــه‌ نێـــو كاری كه‌رتـــی تایبـــه‌ت، یـــان پـــرۆژه‌ی 
ــوو  ــه‌ هه‌مـ ــه‌ڵام ئه‌مانـ ــی، بـ ــود بازرگانـ ــه‌ت، یاخـ تایبـ
نـــه‌ك بـــه‌ حكومـــه‌ت و نـــه‌ك بـــه‌ ئافـــره‌ت، به‌ڵكـــو بـــه‌ 

هه‌مـــووان ده‌كرێـــت. 
 وشـــیار جـــاف چالاكـــی مەدەنییـــەو دانیشـــتووی 
شـــاری ئۆتـــاوا-ی وڵاتـــی كەنەدایـــە و ســـەرەتا جەخـــت 
لـــەوە دەكاتـــەوە كـــە »بـــوون بـــە خـــاوەن دەوڵـــەت، پێـــوەری 
ـــت،  ـــە رەگـــەزەوە گـــرێ نادرێ ـــەڵام ب ـــە، ب ـــووری هەی ئاب
چونكـــە نێـــر و مێـــی وڵاتەكـــە لـــە داهاتوویـــان هاوبەشـــن 
هەموویانـــە،  بـــۆ  خۆشـــگوزەرانی  و  نەهامەتـــی  و 
هـــاوكات دەڵێـــت: »لای مـــن مـــرۆڤ هەمـــوو یەکســـانن 
دەوڵەتـــەوە  دروســـتبوونی  ســـەرەتای  لـــە  ئەگـــەر  و 
ـــن،  ـــت بکەی ـــی  دروس ـــی رەگـــەزی و رەچەڵەك جیاوازی
کەواتـــە ئەهلـــی خورافەیـــن و بڕوامـــان بـــە عیلمانییـــەت 
ــتان  ــییەوە كوردسـ ــە، بـــەڵام بـــە خۆشـ ــانی نییـ و یەكسـ
بەهاكانـــی  لـــە  بـــۆ رێزگرتـــن  لەبـــارە  ژینگەیەكـــی 
ـــەوە  ـــە ئەزەل ـــەر ل ـــرەت ه ـــی، گوتیشـــی: »ئاف مرۆڤایەت
بـــە شـــێوەیەکی راســـتەخۆ یـــان ناڕاســـتەوخۆ دەســـتەڵاتی 
ناوەنـــدی هەبـــووە، ئەمـــە لـــە خۆرهەڵاتـــی ناوەڕاســـتدا 
وا بـــووەو لـــە غەربیشـــدا بەپێچەوانـــەوە بەرجەســـتە بـــووە، 
ــێوێنێ،  ــە دەشـ ــێوازە ماتماتیکییـ ــەو شـ ــە ئـ ــەوەی کـ ئـ
ڕووە تونـــدڕۆ و رادیكاڵیزمەكـــەی مەزهەبگەراییـــە، 
لـــە  دوورە  ئـــەوەش  هەڵـــداوە،  ســـەری  دواتـــر  كـــە 
ــتەمی  ــە سیسـ ــە لـ ــادەت، واتـ ــورف و عـ ــاكان و عـ بەهـ
مرۆڤایەتیـــدا کێشـــی کەســـەکان بۆشـــاییەکان پـــڕ 
ــی  ــرۆڤ چـ ــەندکردنی مـ ــتی پەسـ ــەوە، بەگشـ دەکەنـ
ــەی  ــە خاوەنەکـ ــەڵ، بڕیارێکـ ــان کۆمـ ــۆی، یـ لای خـ
میللەتـــە، روونتـــر دەتوانیـــن بڵێیـــن کەســـایەتییەکان 
میحـــوەری پێوانەیـــان لـــە دەســـتی خۆیاندایـــە، )چ 
ــە  ــەو بەشـ ــان ئـ ــاوکات ئافرەتـ ــێ(، هـ ــن، چ مـ ــر بـ نێـ
باشـــەن لـــە كۆمەڵگـــە کـــە زۆرینـــەی جەمســـەری 
ـــا  ـــە شکســـتەوە ت ـــە دەســـتدایە ل ـــان ل چارەنووســـی وڵاتی
ســـەرکەوتن، چونکـــە وەســـیلەن لـــە پەروەردەکـــردن و 
ـــە پرســـی  ـــت ل پێچەوانەکەشـــیدا، لەگـــەڵ ئەوەشـــدا نابێ

چارەنووسســـازدا تایبەتمەنـــد بکرێـــن.«

له‌كاتی به‌هێزبوونی سیاسه‌ت 
و حوكمڕانیی سەربەخۆدا، ئه‌وا 

باری ئابوورییش ده‌گۆڕدرێ 
و ئافره‌تانیش زیاتر رۆڵی 

به‌ڕێوه‌بردنی ئه‌م ئابورییه‌ نوییه‌ 
ده‌كه‌وێته‌ سه‌ر شانیان

لە دەوڵەتی سەربەخۆدا
پێگەی ئافرەتان
زیاتر بەرەوپێش دەچێت

لە دەوڵەتی سەربەخۆدا
پێگەی ئافرەتان
زیاتر بەرەوپێش دەچێت

سەرەتا تاڤگە عومەر بەڕێوەبەری گشتی فەرمانگەی 
ئەوە  باسی  مرۆڤ،  مافی  پاراستنی  و  یاسایی 
لە  یەكێكە  گشتپرسی  یان  ریفراندۆم،  كە  دەكات 
بە  دیموكراتیەت  بەدیهێنانی  سەرەكییەكانی  ئامرازە 
بەشداری پێكردنی هاووڵاتیان لە پرۆسەی سیاسی و 
یاسایی وڵات، دیارە ئەم سیستمەش لەو وڵاتانە پیادە 
دەكرێت كە ئیرادەیەكی بەهێزیان هەیە بۆ چەسپاندنی 
بوون، چونكە  هاووڵاتی  و  دیموكراتیەت  بنەماكانی 
دەستوورییەكان  بنەما  گوێرەی  بە  هاووڵاتی  كاتێك 
و یاسا كارپێكراوەكان ئەرك و مافی دیاریكراو بوو، 
ئەو كات بنەماو بناغەی دیموكراتیەت پتەوتر دەبێت. 
هاوكات دەڵێت: »هەرێمی كوردستان پاش تێپەڕبوونی 
سەرجەم  لە  پێشێلكاری  چەساندنەوەو  لە  سەدەیك 
گەورە  تاوانی  چەندین  ئەنجامدانی  و  مافەكانی 
لەسەر دەستی رژێمە یەك لە دوای یەكەكانی عێراق 
گۆڕینی  و  ئەنفال  و  كیمیاباران  و  جینۆساید  وەك 
كەلتوور  ناوبردنی  لە  بۆ  هەوڵدان  و  دیمۆگرافیا 
گرنگی  قۆناغێكی  بە  پیرۆزییەكانی  و  زمان  و 
راگوزرەردا تێپەڕی، دوای راپەڕینی بەهاری ساڵی 
لە  فاشی  بەعسی  رژێمی  رووخانی  تاوەكو   1991
ساڵی 2003 لە دوای ئەم مێژووە هەرێمی كوردستان 
پابەند بە ناوەرۆكی دەستووری عێراقی ساڵی 2005 
لەسەر بنەمای هاوبەش وەكو نەتەوەیەكی سەرەكی لە 
عێراق هەوڵیدا مافە دەستوورییەكانی خۆی دەستەبەر 
بە  ناوەند  پابەندنەبوونی حكومەتی  بە  بەڵام  بكات، 
بڕگە و مادە دەستوورییەكان و مامەڵەكردنی لەگەڵ 
هاووڵاتیانی هەرێم وەكو هاووڵاتیی پلە دووی عێراق 
و بەشداری پێنەكردنی لە زۆربەی پرسە گرنگەكانی 
بژێوی هاووڵاتیانی  و  بودجە  بڕینی  دواتر  و  وڵات 
هەرێم و چەندینی دیكە، دەرفەتێكی زێڕین لەبەردەم 
هەرێمی كوردستان رەخسا، بۆ بوون بە خاوەن دەوڵەت، 

بێگومان لەگەڵ پرسی 
سەربەخۆبوون و دروستبوونی 
دەوڵەت ئافرەتان بە شێوەیەكی 
باشتر و زۆر گونجاوتر لە 
بەدەستهێنانی مافەكانیان 
دەستیان واڵاتر دەبێت، چونكە 
بە دروستبوونی دەوڵەت حكومەت 
دەتوانێت بە بێ بوونی هیچ كۆت 
و بەندێك پەسەندی هەموو ئەو 
رێككەوتننامەو پڕۆتۆكۆڵانە 
بكات كە لە بەرژەوەندی 
ئافرەتاندایە

و  جاڕنامە  ئەو  سەرجەم  بە  پشتبەستن  بە  ئەوەش 
كۆمەڵگەی  لەلایەن  كە  نێودەوڵەتییانەیە  پەیماننامە 
نێودەوڵەتییەوە دەرچووەو باس لە مافی چارەنووس و 
دیاریكردنی مافی گەلان بۆ سەربەخۆبوون و بوونی 
ئەنجامدانی  رێگەی  لە  دەكەن  سیاسی  كیانێكی 
گشتپرسی )ریفراندۆم(ـەوە. هەڵبەتە لەگەڵ هەموو 
ئەو نەهامەتییانەی كە رووبەڕووی گەلەكەمان بۆتەوە، 
ئافرەتان پشكی شێریان بەركەوتوە لە قوربانیدان و ئازارو 
ئەشكەنجە لە لایەك وەك هاووڵاتییەكی ئەم هەرێمە، 
بنەمای  لەسەر  ئافرەت  وەكو  دیكەش  لایەكی  لە 
پێشێلكاریی  چەوساندنەوەو  جۆرەها  تووشی  رەگەز 
مافەكانی بۆتەوە لە رووی ئابووری و كۆمەڵایەتی 
و رۆشنبیری و هەموو لایەنەكانی دیكەوە، چونكە 
بە  دەوڵەمەندە  مێژوویەكی  كورد  ئافرەتی  مێژووی 
چەوساندنەوەو  لە  رزگاربوون  بۆ  هەوڵدان  و  خەبات 
شاخ  لەسەردەمی  پیاوان  شانبەشانی  و  كۆیلایەتی 
پرۆسەی  لە  بەشداریكردن  پاشان  پێشمەرگایەتی  و 
خۆبەڕێوەبردنی حكومەت لەسەرجەم جومگەكان، كە 
ئەم هەنگاوەش فاكتەرێكی باش بوو بۆ دەرخستنی 
حوكمڕانیدا.  ماوەیەی  لەم  ئافرەتان  تواناكانی 
بێگومان لەگەڵ پرسی سەربەخۆبوون و دروستبوونی 
دەوڵەت ئافرەتان بە شێوەیەكی باشتر و زۆر گونجاوتر 
بەدەستهێنانی مافەكانیان دەستیان واڵاتر دەبێت،  لە 
دەتوانێت  دەوڵەت حكومەت  دروستبوونی  بە  چونكە 
بە بێ بوونی هیچ كۆت و بەندێك پەسەندی هەموو 
لە  كە  بكات  پڕۆتۆكۆڵانە  رێككەوتننامەو  ئەو 
بەرژەوەندی ئافرەتاندایە، بەتایبەتیش رێككەوتنامەی 
)سیداو( و لابردنی ئەو پارێزییەی كە عێراق هەیەتی 
لەوەش  جگە  رێككەوتنامەكە،  ناوەڕۆكی  لەسەر 
لە  كە  عێراقییانەی  یاسا  ئەو  بەسەرجەم  كاركردن 
زۆری  پێشێلكارییەكی  پێدەكرێت،  كاری  ئێستادا 

دانیشتووانی كوردستان بەگشتی و میللەتی كورد بەتایبەتی بە درێژایی مێژوویەكی پڕكارەسات 
لەلایەن وڵاتانی داگیركەرەوە چەوساوەتەوەو ستەمی لێكراوە، لەم نێوەندەشدا ئافرەتان پشكی شێریان 
بەركەوتووەو دووجار زوڵمیان لێكراوە، جارێك وەك كوردبوون و جارێكیش وەك ژن بوون، بەڵام 
خۆشبەختانە لەماوەی چەند ساڵی رابردوو و دوای راپەڕین وەرچەخانێكی گەورە لە ژیانی ئافرەتی 
كورد روویدا، تەنانەت لە شەڕی رووبەڕووبوونەوەی تیرۆریستانی داعش، ئافرەتانی كورد هاوشانی 
پێشمەرگە چەكی شەرەفیان كردە شان و وڵاتیان پاراست، ئەمڕۆش لە سایەی ئەو هەلومەرجە 
زێڕینەی كە بۆ كورد خولقاوە، ئافرەتان خەونی گەورەتر و داخوازی زیاتریان لە دەوڵەتێكی سەربەخۆ 
هەیە. هەر لەو بارەیەوە لەم راپۆرتەدا ژمارەیەك لە هاووڵاتیان راوسەرنجی خۆیان بۆ گۆڤاری گوڵان 
دەخەنەڕوو.

ئافرەتە  پاراستنی  ئافرەت  شكۆی  گەڕانەوەی 
لە  وڵاتدا،  دەستووری  یاساو  لەچوارچێوەی 
چوارچێوەی كاری خۆیان لە یاسادانان، لە حوكمڕانی 
سێكتەرو  لەهەموو  و  رێكخراوەیی  كاری  لە  و 
بوارەكانی بەڕێوەبردنی كۆمەڵگە، تەنانەت پاراستنی 
ئافرەت لە شوێنی كاركردنیدا،  گەورەیی و شكۆی 
و  بڕیار  ناوەندەكانی  بۆ  ئافرەت  چوونی  بە  ئەویش 
بڕیارسازی.« هاوكات دەڵێت: »رێژەی پێشوەچوونی 
ئافرەت تا رادەیەك باشە، بەڵام لە ئاست داخوازیی 
ئێمەدا نییە، بەڵام كاتێك سەربەخۆ دەبین و دەبین بە 
خاوەن دەوڵەت، ئەوكات سیستمی حوكمڕانی جیاواز 
دەبێت لەم هەرێمەو دەرفەتەكان زیاتر دەبن، لە كاتێكدا 
ئەمڕۆ ئافرەتان لە هەندێ پۆست پەراوێز خراون، یان 
رێژەی بەشداری پێكردنیان زۆر زۆر كەمە، هاوكات 
و  یاسا  بەپێی  پەرلەمان  لە  بەشداریكردنیان  رێژەی 
دەستووری  رەشنووسی  بەپێی  و  عێراق  دەستووری 
هەرێم 30%ـە، بەڵام دەكرێ خوازیاری ئەوە بین لە 
دوای بوون بە خاوەن دەوڵەت، ئەو رێژەیە بە هەوڵی 
زیاتر  پەرلەمانیش  و  حكومەت  لە  ئافرەتان  خودی 
چین  هەموو  بە  پێویستە  ئافرەت  ئێمەی  واتا  بێت، 
پەنجەی  جێ  كوردیدا  دەوڵەتی  لە  توێژێكمانەوە  و 
خۆمان بنەخشێنین و كاریگەری خۆمان بچەسپێنین و 
داوای ئەو مافانە بكەین كە وەكو هەرێمێك بە ئافرەت 
ئافرەتانی  خودی  جددی  هەوڵی  ئەوەش  نەدرابوون، 
قۆناغی  لە  داهاتووداو  قۆناغی  لە  پێویستە، 
سیستمێكی  بوونی  و  دەوڵەتداری  و  دەوڵەتسازی 
دەكەین،  زەوتكراوەكانمان  مافە  داوای  تەندروستيش 
بە حوكمی ئەوەی لە دروستبوونی ئەو دەوڵەتە رۆڵی 
كارامان هەبووە، لەگەڵ ئەوەشدا پێویستە لە قاڵبی 
بۆ خواستەكانمان هەنگاوی  و  دەربچین  گلەییكردن 

بە كردار هەڵبگرین.«

گوڵان: كۆمەڵایەتی

رێژەی پێشوەچوونی ئافرەت تا 
رادەیەك باشە، بەڵام لە ئاست 
داخوازیی ئێمەدا نییە، بەڵام 

كاتێك سەربەخۆ دەبین و دەبین 
بە خاوەن دەوڵەت، ئەوكات 

سیستمی حوكمڕانی جیاواز دەبێت 
لەم هەرێمەو دەرفەتەكان زیاتر 

دەبن

ئافرەت پێویستە بە هەموو چین 
و توێژێكمانەوە لە دەوڵەتی 
كوردیدا جێ پەنجەی خۆمان 

بنەخشێنین و كاریگەری خۆمان 
بچەسپێنین و داوای ئەو مافانە 

بكەین كە وەكو هەرێمێك بە 
ئافرەت نەدرابوون، ئەوەش 

هەوڵی جددی خودی ئافرەتانی 
پێویستە

دوای ئەوەی دەبینە خاوەن 
دەوڵەت تێكڕای تاكەكانی 

كۆمەڵگە ماف و ئازادییەكانمان 
زیاتر دەبێت، سەربەخۆبوونی 

كوردستانیش یەكێكە لەو 
هەلانەی كە رەوشی ئافرەت 

بەرەو باشتر دەبات مافەكانی ئافرەتی تێدایە، هەرچەندە هەنگاوی باش 
یەكجاری  رەتكردنەوەی  بە  بەڵام  رووەوە،  لەم  نراوە 
یاساكە ئافرەتان سوودمەندترو ماف پارێزراوتر دەبن، 
لە لایەكی تریشەوە بە رەخساندنی دەرفەتی یەكسان 
سەرەكییەكان  جومگە  لە  دەتوانن  ئافرەتان  كاردا  لە 
ئەو  بكەنەوەو  خۆیان  شوێنی  بڕیاردان  پێگەی  و 
بڕیار و سیاسەتانەی كە لە بەرژەوەندیی مافەكانیانە 
پەسەندی بكەن، لە هەمان كات بە بوونی چەندین 
ئافرەتی  نوێنەرایەتیكردن،  و  دیپلۆماسی  كەناڵی 
كورد دەتوانێت ئەزموونێكی باش و سەركەوتوو نیشان 
بدات، چونكە دەوڵەتی كوردستان دەبێتە ئەندامێكی 

سەرەكیی كۆمەڵگەی نێودەوڵەتی.
وەك  و  زانكۆیە  مامۆستای  دەلۆ  خان  حوسێن  د. 
پرس  هەمان  بە  سەبارەت  ئەكادیمی  كەسایەتییەكی 
دەست  بە  ساڵە  ساڵەهای  كورد  »ئێمەی  دەڵێت: 
سایەی  لە  و  دەناڵێنین  وڵاتەكەمانەوە  داگیركردنی 
حكومەتێكی داگیركەری وەكو عێراق هەمیشە وەكو 
هاووڵاتی پلە دوو سەیر كراوین، لەم نێوەندەشدا زۆرجار 
ئافرەت بۆتە پلە سێ و مافەكانی زیاتر زەوتكراون، 
تەنانەت ئەوە لە شیعری شاعیرانیش رەنگی داوەتەوەو  
دەستی  بە  )تەماشاكەن  دەڵێ:  شاغیر  هێمنی 
لە  هەمیشە  ئافرەت  پێگەی  واتا  دیلم(،  دیلێكەوە 
پێگەی پیاو نزمتر بووە، هەرچەندە ئێستا بەهۆی ئەو 
رەوشەی دوای راپەڕین و بەهۆی پێداگریی ئافرەتان 
بارودۆخەكە  زەوتكراوەكانیان  مافە  سەندنەوەی  بۆ 
ئەوەی  دوای  بێگومان  بووە،  باشتر  زۆر  جاران  لە 
كۆمەڵگە  تاكەكانی  تێكڕای  دەوڵەت  خاوەن  دەبینە 
سەربەخۆبوونی  دەبێت،  زیاتر  ئازادییەكانمان  و  ماف 
كوردستانیش یەكێكە لەو هەلانەی كە رەوشی ئافرەت 

بەرەو باشتر دەبات.
لە  »مەبەست  رایوایە  مەجید،  حەیات  پەرلەمانتار 


